
GOUVÈNÈ CUOMO KONTINYE VIZIT SOU PWOGRÈ KONSÈY DEVLOPMAN EKONOMIK REJYONAL ETA A 
NAN MOHAWK VALLEY 

 
Gouvènè a ap Vizite Espas yo pou Wè Pwogrè ki Fèt nan Pwojè Rejyon Mohawk Valley 

 
Jodi a, Gouvènè Andrew M. Cuomo te kontinye yon vizit sou Pwogrè Konsèy Devlopman Ekonomik 
Rejyonal (REDC) eta a nan Utica ak Rome, kote li te vizite pwojè Mohawk Valley yo pou wè, toudabò, 
pwogrè yo ak enpak ekonomik yo nan rejyon an.  
 
Sa a se setyèm vizit nan vizit Gouvènè a ap fè sou Pwogrè REDC ki se pati yon evalyasyon plan 
devlopman ekonomik estratejik ane pase a ak pwojè pou kreye anpil djòb. 
 
Apre vizit sa yo, Mohawk Valley REDC te bay yon prezantasyon ofisyèl ki montre pwogrè yo te fè nan 
avansman plan estratejik ak pwojè ane pase yo, ak pwojè ki te apwouve pou ane k ap vini an pou Ekip 
Evalyasyon Aplikasyon Estratejik nan SUNYIT. 
 
Gouvènè Cuomo di konsa, “Ane pase, Eta New York te chanje fason gouvènman eta a apwoche 
devlopman ekonomik lè li bay otorizasyon pou chak rejyon pou deziyen plan yo ki adapte avèk pwòp 
bezwen ak resous yo – epi sa bay rezilta. Nan ane ki pase a, nou te wè Konsèy Rejyonal Mohawk Valley 
fè plan yo chanje an vrè djòb ak kwasans nan ekonomi lokal yo.” 
 
Lawrence T. Gilroy, Prezidan Gilroy, Kernan & Gilroy, Inc. ak Ko-Prezidan MVREDC, di konsa, “MVREDC 
ap travay ansanm pou asire plan senkan nou an gen yon enpak ekonomik enpòtan sou Mohawk Valley, 
epitou kreye yon avni ki pi pwospè pou kominote nou yo. Bjong Wolf Yeigh, Prezidan SUNYIT ak Ko-
Prezidan MVREDC, di konsa, “Lè nou travay avèk moun ki konsène yo toupatou nan rejyon an, epi avèk 
plizyè fòmasyon, nou pran desizyon entèlijan avèk resous Eta a pou pote biznis ak djòb ki trè nesesè nan 
rejyon an. Ane sa a, nou te idantifye anpil ak yon pakèt pwojè enpòtan k ap kontinye devlope efò nou 
pou grandi ekonomi nou ak lanse vilaj nou yo, ti vil nou yo ak vil nou rele kay nou.” 
 
Konsèy Rejyonal la fyè anpil pou pwogrè ki te fèt nan dènye ane a pou kreye anpil djòb ak devlope 
ekonomi Mohawk Valley. Vizyon Gouvènè Cuomo pou devlopman ekonomik te ban nou zouti pou atire 
nouvo biznis, devlope endistri ki la deja, epi fè chanjman nan kominote nou yo. MVREDC te travay san 

pran souf  pou aplike plan estrateji nou pou kapab bati yon ekonomi rejyonal ki pi fò k ap ede fè Eta New 
York vanse.” 
 
Gouvènè a te vizite espas pwojè MVREDC sa yo: 
 
Griffiss Institute 
Griffss Institute te resevwa yon sibvansyon $397.500 pou modènizasyon nan enstalasyon li pou agrandi 
modèl transfè biznis/teknoloji li, k ap chèche estimile sèl solisyon teknik tounèf li yo pou sekirite 
nasyonal ak defi sekirite piblik lè li devlope nouvo biznis ak djòb nan Mohawk Valley. Enterè nan pwojè 
R&D miks ak pwojè demonstrasyon se kwasans san rete, avèk posiblite pou atire biznis lokal, biznis eta a 
ak biznis nasyonal pou asosye yon sant Entènèt IT nan Rome. Pwojè a ap bay teknoloji pou mwayen 
rechèch jeneral, New York State Education and Research Network (NYSERNET), aksè sipò jesyon nan 
pwogram teknik.  
 
Griffiss Utilities Services Corporation BioEnergy Plant 
Griffiss Utilities Services Corporation (GUSC) te resevwa yon sibvansyon $1,5 milyon dola pou Pwojè 
Byo-Enèji, ki se yon izin enèji tèmik melanje k ap itilize resous byomas kòm konbistib pou kreye enèji 
tèmik ak enèji elektrik pou avantaj lokatè Griffiss Business and Technology Park nan Rome. Yon fason ki 
pi espesifik, pwojè a sipòte 70 patwon ki nan Pak la, avèk prèske 6.000 anplwaye epi avèk apeprè $300 
milyon dola nan pewòl. Pwojè a ranfòse dirèkteman rès travay nan fòs lame ak travay federal nan 
Griffiss, ki reprezante apeprè 2.400 djòb. 
 
Modènizasyon nan Enfrastrikti Marcy NanoCenter 
Mohawk Valley Economic Development Growth Enterprises Corporation (MVEDGE) te resevwa yon 
sibvansyon $5 milyon dola pou ede nan Modènizasyon Marcy Interceptor Sewer ak nan pwojè Marcy 
NanoCenter Loop Road. Marcy Nanocenter gen adrès li nan kè Mohawk Valley Pati Nò New York. Li gen 
yon pasèl tè ki mezire 420 ak toupre kanpis SUNY IT nan Utica. Li se pi gwo rès espas ki pare pou 
konstwiksyon nan Tech Valley Eta New York. Pwojè Marcy Interceptor Sewer Upgrade ap kreye mwayen 
dlo ize ki ase pou fiti lokatè espas NanoCenter, ak Computer Chip Commercialization Center (Quad C) ki 
dwe konstwi sou kanpis SUNY IT. Marcy NanoCenter Loop Road pral kreye 8.800 pye de liy, wout aksè 
gwo travay endistriyèl, k ap gen ladan tou yon wout pou monte bisiklèt, besyè pou dlo ouragan, yon 
koridò sèvis piblik, ak ekleraj pou bay aksè jeneral pou tout lokatè espas Marcy NanoCenter. 
 
Marcy Technology Complex at SUNY IT (Quad-C) 
Fort Schuyler Management Corporation (FSMC) te resevwa yon sibvansyon $15 milyon dola, k ap jwenn 
$35 milyon dola envestisman prive, pou bati yon sant sou yon sipèfisi 165.000 pye ki gen sal pwòp, biwo 
ak laboratwa FSMC dwe posede ak opere sou non SUNYIT. Sant lan ap vin pwen santral pou asanblaj ak 
entegrasyon “aparèy ki gen sistèm sou yon pis elektwonik” (SOC) y ap devlope kounye a nan College of 
Nano-scale Science and Engineering (CNSE) nan Albany. Quad-C ap pèmèt atraksyon patnè teknoloji 
avanse k ap chèche entegre ak vann aparèy ak pwodui SOC, nan tèt ansanm avèk ekipman pis 
elektwonik òdinatè global, materyèl ak founisè pwodui chimik ak antreprenè. Pwojè Quad-C pral kreye 
300 djòb manifakti teknoloji kli peye byen sou twazan, epi l ap sèvi kòm yon leman pou atire ak lokalize 

founisè ekipman pis elektwonik òdinatè global, materyèl, ak pwodui chimik ak antreprenè nan Pati Nò 
New York.  
 
Answit, Gouvènè a te revize prezantasyon yo sou pwogrè ki fèt nan pwojè sa yo: 
 
Milford CORE 
Mildford School District te resevwa yon sibvansyon $125.000 dola pou sipòte Pwojè Opòtinite Karyè nan 
Edikasyon Riral (CORE), k ap kreye yon rezo fizik ak vityèl ki baze sou yon kominote pou kou edikasyon 
adilt ak avansman karyè nan patenarya entè-aktif. Biznis rejyonal, enstitisyon aprantisaj avanse, 
òganizasyon sivik ak kominote yo ap kolabore pou ankouraje yon kilti aprantisaj kontini. Sa ap transfòme 
an pi gwo opòtinite kwasans ekonomik ak pwofesyonèl pou sitwayen zòn riral Eta New York, epitou sa 
ap ede devlope mwayen distri lekòl lokal, BOCES, kolèj kominotè yo ak lòt enstitisyon pou bay ladrès 
pou preparasyon mendèv debaz pou ede tout etidyan yo jwenn ak konsève djòb. 
 
Embassy Millworks  
Embassy Millworks, fabrikan ProZone Lockers, te resevwa yon sibvansyon $1,3 milyon dola pou sipòte 
agrandisman operasyon bwayaj bwa li. Konpayi an espesyalize nan konstwiksyon kazye sou kòmann ekip 
pwofesyonèl, kòlèg ak lekòl segondè itilize. Konpayi an ap konsève 22 djòb, epi l ap ajoute sis (6) nouvo 
pòs travay pèmanan atanplen. Embassy Millworks ap chèche vann yon nouvo liy kazye nan gwo sant 
lokal yo. 
 
Pwogram Asistans Mikwo-Antrepriz Oneonta 
Vil Oneonta te resevwa yon sibvansyon $200.000 dola pou avanse Pwogram Asistans Mikwo-Antrepriz 
Oneonta (OMA). Pwogram nan ap kreye ak konsève djòb ki peye ti revni ak revni modere avèk asistans 
pou nouvo biznis ak biznis ki la avèk senk (5) oswa mwens anplwaye pou depans demaraj, agrandisman 
envantè, depans pou reklam ak lòt depans pou biznis ki kalifye. Yo bay preferans pou nouvo biznis ak 
biznis ki la deja ki gen yon rekò bon pratik biznis k ap chèche agrandi, biznis k ap vini oswa ki deja nan 
Downtown Business District, ak sa ki angaje pou reyalize oswa depase objektif kreyasyon djòb. Apati 
mwa jiyè 2012, 14 pwojè, ansanm avèk sèt (7) nouvo biznis te jwenn apwobasyon pou yon total 
$190.000 dola ki la deja.  
 
Gouvènè Adjwen Duffy di konsa, “Gouvènè Cuomo te kreye Konsèy Rejyonal yo pou sèvi kòm nouvo 
apwòch bezwen eta nou an pou kreye nouvo djòb ak opòtinite ekonomik. Jodi a se yon opòtinite 
enteresan pou yon diskisyon lib sou kokennchenn pwogrè Konsèy Rejyonal yo ap fè nan Mohawk Valley 
ak toupatou nan eta a, ak etap n ap fè pou pran avantaj nan siksè sa yo pou ane k ap vini an.” 
 
Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Pwojè Konsèy Rejyonal Gouvènè Cuomo ap retire New York nan yon eta ki rele destwiktè kwasans 
biznis pou fè li vin yon fasilitatè nouvo biznis ak devlopman djòb sektè prive a. Jouk nan premye ane li, 
nou te wè pwojè ki kreye djòb nan Mohawk Valley ak toupatou nan eta a kòmanse pran fòm ak peye 
dividann nan nouvo pwojè ak aktivite ekonomik pou sipòte ekonomi lokal nou yo.” 

Nan premye seri pwojè Konsèy Rejyonal la, rejyon Mohawk Valley te resevwa sibvansyon pou $60.2 
milyon dola nan resous eta a nan pwosesis Aplikasyon Finansman an Gwoup (CFA) pou sipòte 59 pwojè. 
Pou kounye a, 98 pousan pwojè sa yo egzekite kontra avèk ajans finansman Eta a, epi yo nan faz 
egzekisyon kòm yon rezilta finansman yo te resevwa. Depi yo fini, pwojè ki apwouve pou jwenn 
finansman nan rejyon Mohawk Valley nan 2011 CFA pral bay anpil sipò pou ekonomi lokal la avèk 
kreyasyon plis pase 1.800 djòb pèmanan ki pa nan domèn konstwiksyon, epitou y ap jwenn plis pase 
$364 milyon dola nan envestisman siplemantè sektè prive a. 
 
Ou kapab jwenn rapò pwogrè Konsèy la ak yon lis konplè pwojè priyoritè ki apwouve yo pou ane 2012 
sou Entènèt nan sitwèb http://regionalcouncils.ny.gov/content/mohawk-valley.  
 
Pou jwenn plis enfòmasyon sou chak Konsèy Rejyonal ak sou plan devlopman ekonomik yo, ale sou 
Entènèt nan sitwèb www.regionalcouncils.ny.gov.  

